Bush shpall Ditën e të drejtave të njeriut dhe Javën e të drejtave të njeriut

“Në tërë botën ne do të vazhdojmë të qëndrojmë në anën e atyre që luftojnë për të drejta themelore”, tha Presidenti Bush në proklamatën e tij duke shpallur 10 dhjetorin Ditë të të drejtave të njeriut, dhe javën që fillon me 10 dhjetor si Javë të të drejtave të njeriut. Poashtu, 15 dhjetori është Dita e Ligjit për të drejtat, për nder të 10 amandamenteve të para që iu bënë Kushtetutës të SHBA dhe të cilat garantojnë Liri të të shprehurit dhe tjera të drejta dhe liri themelore.

Në vazhdim është proklamata:

Shtëpia e Bardhë

Proklamatë e Presidentit: Dita e të drejtave të njeriut, Dita e Ligjit të të drejtave dhe Java e të drejtave të njeriut, 2002

9 dhjetor, 2002

Dita e Ligjit të të drejtave dhe Java e të drejtave të njeriut, 2002

- - - - - - - 

NGA PRESIDENTI I SHTETEVE TË BASHKUARA TË AMERIKËS

PROKLAMATË

Angazhimi i Amerikës për liri individuale dhe demokraci është themeli i shoqërise tonë. Si Komb, ne i respektojmë vlerat e të shprehurit të lirë, drejtësisë të barabartë dhe tolerancës fetare, dhe ne në mënyrë të vendosur i kundërvehemi forcave të egërsisë, padrejtësisë dhe tiranisë. Prej themelimit të shtetit tonë, Ligji për të drejtat ka shërbyer si udhërrëfyes për popullin dhe Qeverinë tonë për të siguruar të drejta dhe liri themelore të njeriut. SHBA është vend ku të gjithë qytetarët kanë mundësinë të shprehin mendimet e tyre, të besojnë në fenë e tyre dhe t’i shijojnë bekimet e lirisë.

Sot, numër i madh njerëzish ne tërë botën nuk mund ushtrojnë të drejtat e tyre themelore. Amerika ka premtuar se do të mbështesë çdo individ i cili i kërkon të drejtat e veta të patjetërsueshme.Në tërë botën ne do të vazhdojmë të qëndrojmë me ata të cilët luftojnë për të drejtat themelore, qofshin ata aktivistë për demokraci në Kubë, studentë në Iran, liderë të opozitës në Zimbabve, gazetarë në Bellorusi apo njerëz të Koresë Veriore të cilët asnjëherë nuk e kanë njohur lirinë. Ne udhëheqim koalicion të mbi 90 shteteve për të mundur terrorizmin dhe për të siguruar liri dhe mundësi për njerëzit në tërë botën. Lufta jonë kundër shtypjes e demonstron angazhimin e Kombit tonë për një ardhmëri plot shpresë dhe mirkuptim për të gjithë njerëzit. Një vit pas çlirimit të Avganistanit nga kthetrrat e terrorit dhe tiranisë, ne e ndihmojmë popullin e Avganistanit të ndërtojë institucione të demokracisë dhe tolerancës të cilat janë të rëndësishme për stabilitetin, sigurinë dhe prosperitetin e ardshëm të vendit. Dhe shpresoj se së shpejti populli trim i Irakut do t’i realizojë ëndërrat e veta për paqë dhe liri. 

Me rastin e Ditës të të drejtave të njeriut, Ditës të Ligjit të të drejtave dhe Javës të të drejtave të njeriut, ne e përsërisim zotimin tonë për mbrojtjen e principeve të lirisë, barazisë dhe mundësive, të cilat e kanë bërë vendin tonë të fuqishëm. Duke punuar së bashku për të përmirsuar të drejtat e të gjithë njerëzve, ne ndihmojmë ndërtimin e besimit dhe paqës për njerëzit në këtë shtet dhe në botë.

PRANDAJ UNË, GEORGE W. BUSH, President i Shteteve të Bashkuara të Amerikës me mundësine e autorizimit që më është dhënë nga Kushtetuta dhe nga Ligjet e Shteteve të Bashkuara të Amerikës, në këtë moment e shpall 10 dhjetorin, 2002 Ditë të të drejtave të njeriut; 15 dhjetorin, 2002 Ditë e Ligjit të të drejtave dhe javën që fillon më 10 dhjetor, 2002 si Javë e të drejtave të njeriut. I bëj thirrje popullit të Shteteve të Bashkuara të nderon këtë trashëgim të të drejtave të njeriut që na është përcjellë nga gjeneratat e mëparshme dhe të shprehen më vendosmëri se këto liri do të ekzistojnë në shtetin tonë dhe në botë.

SI DËSHMI, unë vendos nënshkrimin tim në këtë ditë të 9-të të dhjetorit, në vitin e perëndisë të 2002, dhe në vitin e 227 të pavarësisë të Shteteve të Bashkuara të Amerikës.

GEORGE W.BUSH
